
Oleh MOHD RIDZAUDDIN ROSLAN 21 Jun 2021, 4:04 pm

    

PETALING JAYA- Seramai dua juta pekerja daripada sektor pembuatan dijangka menerima suntikan vaksin Covid-19
selewat-lewatnya pada bulan September depan.

Menteri Perdagangan Antarabangsa dan Industri, Datuk Seri Mohamed Azmin Ali berkata, capaian imuniti kelompok
itu akan dibuat menerusi Program Imunisasi Industri Covid-19 Kerjasama Awam-Swasta (Pikas).

“Pikas menyasarkan seramai dua juta pekerja sektor pembuatan akan mencapai imuniti kelompok selewat-lewatnya
September ini,” ciapnya di laman Twitter rasminya tadi.

Sebelum ini, Menteri Penyelaras Program Imunisasi Covid-19 Kebangsaan, Khairy Jamaluddin menjelaskan kerajaan
akan melancarkan program pemberian vaksinasi kepada pekerja perindustrian bermula Jun. K! ONLINE

https://bit.ly/LanggananAkhbar2021

Pemain industri sukan bakal terima berita gembira

Degil import makanan haiwan tanpa permit sah

